
ПЛАНАМЕРНА  
І МЭТАНАКІРАВАНА

Гэта значыць, што ў снежні 
беларусы  (калі  не  здарыцца 
нешта  экстраардынарнае) 
будуць мець сярэдні заробак 
у 500 долараў, пра які гавары
лася  яшчэ  ў  2006  годзе.  Пра 
яго  неаднаразова  напамінаў 
Аляксандр  Лукашэнка,  не 
гаворачы  пра  чыноўнікоў  са
мага  рознага  рангу  і  калібру. 
Міністр  працы  і  сацыяльнай 
абароны  Беларусі  Марыяна 
Шчоткіна  так  і  заявіла  на 
днях:  “2010  год  з’яўляецца 
апошнім  годам  пяцігодкі,  які 
вызначае  яе  вынікі.  Прагра
май  сацыяльнаэканамічнага 
развіцця  Рэспублікі  Бела
русь  на  2006—2010  гады 
прадугледжана  дасягнуць 
узроўню  серэднямесячнай 
заработнай  платы  ў  цэлым 
па  рэспубліцы  каля  $500  у 
эквіваленце.  Для  вырашэння 
пастаўленай  задачы  на  пра
цягу  пяцігодкі  праводзілася 
планамерная  работа  па  па
вышэнні ўзроўню заработнай 
платы як работнікаў арганіза
цый рэальнага сектара экано
мікі, так і арганізацый бюджэ
тнай сферы”.

Міністр  пры  гэтым  апісвае 
чыста  тэхнічныя  дэталі  згада
най  “планамернай  работы”. 
Пра тое, ці можа краіна сёння 
дазволіць сабе такі сярэдні за
робак, нічога не гаворыцца.

Між  тым  толькі  дэбіторс
кая запазычанасць беларускіх 
прадпрыемстваў складае каля 
50 трыльёнаў беларускіх руб
лёў,  а  аб’ёмы  крэдытаў,  якімі 
цяпер  фактычна  падтрымлі
ваецца беларуская эканоміка, 

і  асабліва  яе  “фантастычны” 
рост,  павялічваюцца  у  4  разы 
хутчэй,  чым  наш  нацыяналь
ны прадукт.

5 СПОСАБАЎ  
СТАЦЬ “БАГАТЫМ”

Газета  “Тут і цяпер”  не
калькі нумароў назад ужо дэ
талёва  аналізавала  перспек
тывы  павышэння  сярэдняга 
заробку  да  500  долараў  для 
беларусаў і прыйшла разам з 
экспертамі  да  высновы,  што 
такі заробак цалкам магчымы 
і верагодны, але вось з экана
мічнага пункта гледжання, як 
заўважыў тады былы галоўны 
банкір  краіны  Станіслаў  Баг
данкевіч,  гэта  вельмі  небяс
печная рэч.

ДРЭС-КОД
ПА-БЕЛАРУСКУ 

ВЁСКА –
У ПРАЛЁЦЕ?

ЯК АПРАНАЮЦЦА
НАШЫ  
ЧЫНОЎНІКІ

СТАР. 5

НА 1000 
ШЛЮБАЎ -  

459 РАЗВОДАЎ
Паводле  аператыўных 

даных,  у  Беларусі  ў  студ
зені  —  жніўні  гэтага  года 
зарэгістравана  звыш  49,7 
тыс.  шлюбаў,  паведамілі 
карэспандэнту  БелТА  ў  На
цыянальным  статыстычным 
камітэце.  Колькасць  новых 
сямейных саюзаў зменшыла
ся ў параўнанні са студзенем 
— жніўнем 2009га на 4,3%.

За  восем  месяцаў  2010 
года  на  1000  жыхароў  краі
ны прыпадала 7,9 шлюба (за 
аналагічны перыяд мінулага 
года гэты паказчык быў 8,2).

Колькасць разводаў у Бе
ларусі павялічваецца. У студ
зені  —  жніўні  гэтага  года 
скасавана  звыш  22,8  тыс. 
шлюбаў  —  разводаў  стала 
больш  на  2,8%  у  параўнан
ні  з  аналагічным  леташнім 
перыядам.  Паказчык  разво
даў  крыху  павысіўся:  з  3,5 
на  1000  жыхароў  у  студзені 
—  жніўні  2009  года  да  3,6  у 
студзені — жніўні 2010га.

Паводле  статыстыч
ных  даных,  пагоршыліся 
суадносіны  шлюбаў,  якія 
рэгіструюцца,  і  тых,  што 
скасоўваюцца:  за  восем  ме
сяцаў  гэтага  года  на  1000 
шлюбаў прыпадала 459 раз
водаў, за аналагічны перыяд 
мінулага года — 427.

БЕЛТА

 ПАДЗЕЯ

$500  
ЯК 

ФАНТАСТЫКА

СТАР. 7 

Заканчэнне на стар. 3

БЕЛАРУСКАЯ ГАЗЕТА

ЦІ НАДОЎГА ХОПІЦЬ 
ЗАРОБКУ Ў 500$?

ЯК ПАВЫШАЎСЯ ЗАРОБАК У 2010 ГОДЗЕ
На першым этапе тарыфная стаўка першага разраду была 

павышана з 1 студзеня з Br77 тыс. да Br81 тыс. і з 1 чэрвеня з 
Br81 тыс. да Br90 тыс. З 1 лістапада тарыфная стаўка першага 
разраду павышаецца з Br90 тыс. да Br118 тыс. На лістапад — 
снежань устанаўліваецца мінімальная заработная плата ў па
меры Br400 тыс., а пагадзінная мінімальная заработная плата 
вызначаецца ў памеры Br2 тыс. 360.

 АФІЦЫЙНА

Заветныя купюры сумай у 500 долараў атрымаем, але што 
далей?

З 1 лістапада гэтага года разліковая заработная плата 
работнікаў бюджэтнай сферы павышаецца ў сярэднім на 30 
працэнтаў, або ў абсалютным памеры на 135 тысяч рублёў.

ДЗМІТРЫЙ ПАДБЯРЭЗ-
СКІ,  
МУЗЫКАЗНАЎЦА: 

“ДЗІЦЯЧАЕ  
“ЕЎРАБАЧАННЕ” —  
МУЗЫЧНАЯ  
ПЕДАФІЛІЯ”.

—  Я  дзіцячае  “Еўраба
чанне”  не  гляджу  прын
цыпова.  На  мой  погляд, 
уцягванне  непаўналетніх 
дзяцей  у  свет  шоубізнесу, 
дзе  круцяцца  вялікія  гро
шы, з’яўляецца злачынствам. Гэта своеасаблівая музычная педа
філія. Бо калі дзеці ў такім узросце адчуюць смак вялікіх грошай 
і, магчыма, нешта заробяць, гэта так ці інакш адаб’ецца на іх пад
свядомасці. І яны, з вельмі падатлівай псіхікай, пачынаюць адчу
ваць сябе зоркамі. Адпаведна змяняецца іх стаўленне не толькі 
да аднагодкаў, а і да ўсяго, што іх акружае. Мы ўжо маем прыкла
ды, калі ў 16 гадоў чалавек пачынае паводзіць сябе, як, умоўна 
кажучы, Кіркораў. Ён не з’яўляецца артыстам, а самаацэнка ў яго 
непамерна раздутая. Ён пагардліва размаўляе з усімі. Вось таму 
мне проста брыдка на гэта глядзець.

ПАЛІНА, СТУДЭНТКА УНІВЕРСІТЭТА КУЛЬТУРЫ: 

“НА ГЭТЫМ КОНКУРСЕ ДЗЕЦЯМ ЛАМАЮЦЬ ГАЛАСЫ”.
— Папершае, гэта ўсё вельмі танна — і па пастаноўцы ну

мара, і па выкананні. А падругое, яны траўміруюць дзіцячыя 
галасы. Прычым наступствы будуць вельмі цяжкімі — малады 
чалавек  не  зможа  потым  прадоўжыць  пеўчую  кар’еру.  “Ча
роўны трус” меў выдатныя здольнасці, але ж яго выкарысталі 
ў сваіх мэтах — шмат канцэртаў. Ён ужо не разумее, дзе неба, 
дзе зямля. І голас ужо сапсаваны, ад яго нічога не засталося. 
І душа дзіцячая таксама не гумовая, каб яе так расцягваць у 
розныя бакі. Усім падабалася ў свой час Ксюша Сітнік. Цяпер 
гэтая дзяўчына ўвогуле са зламаным голасам. Паглядзіце на 
яе: па паводзінах яна — “мегазорка”. Але ў чым зорнасць? У 
нас многа дзяцей, якія здольны гойсаць па сцэне і “запальва
ць” залу.

НАТАЛЛЯ  
ГАЛЫНСКАЯ,  
ВЫКЛАДЧЫЦА  
МУЗЫКІ: 

“ЛЕПШАЙ БЫЛА ЮЛЯ 
АТРОШЧАНКА  
З МАЗЫРА”.

—  Мне  не  спадабалася 
песня  пераможца  нашага 
“Еўрабачання”.  Тэма  бет
ховенскай  “Месячнай  са
наты”  для  дзяцей  занадта 
цяжкая.  А  яшчэ  гэтая  пес

ня прайграе ў параўнанні з нумарам Юлі Атрошчанка з Мазы
ра, якая спявала на роднай мове. І чамусьці журы заплюшчыла 
вочы  на  тое,  што  Казлоў  спяваў  фальшыва.  Гэта  надта  цяжкая 
песня для дзіцяці. Таму я не здзіўлюся, калі яна зойме апошняе 
месца. Нават “Трус”, які не назавеш шэдэўрам, і той быў цікавей
шы. А ў Юлі Атрошчанка выдатная аранжыроўка, класная пад
танцоўка, дый музыка дынамічная. Юля прымусіла слухаць сябе 
ад пачатку да канца. Зацікавіла. Нумар яркі ў сцэнічным выка
нанні. І плюс яшчэ з беларускім каларытам.

ВАЛЯНЦІНА СЯРЫХ, КАМПАЗІТАР: 

“ГЭТАЯ ПЕСНЯ НЕ ДЛЯ ГЭТАГА ШОУ”.
— Я думаю, што зноў граблі павернуты не туды. Цудоўны го

лас. Як кажуць, народны самародак. Гэта маленькі Пеця Ялфімаў. 
У таго таксама цудоўны голас і баладная кампазіцыя, але гэта не 
для такога конкурсу. Гэта не ўразіць. Пры чым тут “Месячная са
ната” і сур’ёзныя нейкія перажыванні? Гэта павінна быць лёгкае 
шоу. Таму шанцаў на перамогу ў нас вельмі мала.

ТАЦЦЯНА КАРПІЛОВІЧ, МУЗЫКА: 

“ГЭТА НЕ КОНКУРС ДЗІЦЯЧАЙ ПЕСНІ”.
— Дзіцячае “Еўрабачанне” вызначаецца тым, што з году ў год 

там амаль няма дзіцячых песень. Простых, ясных, выразных. Гэ
тыя песні немагчыма спяваць дзіцяці. Таму там амаль няма дзя
цей малодшага школьнага ўзросту — спяваюць адны падлеткі. 
І песня Казлова — не выключэнне. Больш за тое, яна падаецца 
надуманай, з прэтэнзіяй на нейкую арыгінальнасць, з непрыго
жай манернасцю выканаўца, які нагадвае пародыю на дарослых 
эстрадных  спевакоў.  Мелодыя  не  запамінаецца.  Паспрабуйце 
праслухаць  яе  хоць  тры  разы  і  потым  праспяваць.  Здольнасці 
яго голасу таксама пад пытаннем. Ён не выцягвае гэтую факту
ру.  Дарэчы,  на  дзіцячым  “Еўрабачанні”  заўсёды  шмат  фальшы, 
крыўляння  “пад  дарослых”.  І  гэта,  напэўна,  асноўная  прычына 
таго,  што  мала  людзей  цікавяцца  згаданым  конкурсам.  Ніша 
добрай дзіцячай песні адсутнічае.

ЯЎГЕН КУЛІК, СТУДЭНТ: 

“МЫ ЗНОЎ ЗАЯЎЛЯЕМ ПРА СЯБЕ ЯК ПРА РУСКІХ  
“СА ЗНАКАМ ЯКАСЦІ”. 

— Мы зноў паказваем Еўропе, што ў Беларусі ёсць дзеці з га
ласамі, ёсць музыкі, ёсць кампазітары, але няма нацыі. Мы зноў 
праігнаравалі выканаўцаў з беларускімі нумарамі  і зноў будзем 
даказваць, якія мы “рускія” людзі. І гэта брыдка. Зрэшты, якія ёсць. 
Ад душы жадаю маленькаму Данілку заняць апошняе месца.

Крыху менш чым праз два месяцы бела
руская сталіца стане гаспадыняй VIII дзіця
чага  конкурсу  песні  “Еўрабачанне2010. 
У  Мінск  прыедуць  юныя  таленты  з  14ці 
краін свету ва ўзросце 10—15 гадоў. Бела
русь на гэтым конкурсе будзе прадстаўля
ць  Данііл  Казлоў.  Па  выніках  галасавання 
(выбар быў зроблены шляхам галасавання 
50 на 50 тэлегледачоў і журы), песня “Свят
ло  музыкі”  (Light  of  Music)  у  выкананні 
Данііла  набрала  найбольшую  колькасць 
балаў — 24.

Даніілу 13 гадоў. Ён пачаў спяваць яшчэ ва ўзросце 3 гадоў. 
У  цяперашніх  марах  хлопчыка,  акрамя  перамогі  ў  Дзіцячым 
песенным конкурсе “Еўрабачанне”, — убачыць нашу планету з 
космасу. “Я вельмі шчаслівы! Для мяне музыка — гэта ўсё, што 
нас акружае”, — сказаў Данііл пасля шоу.

БЕЛТА

 ДА ВЕДАМА

ЦІ ЗДЗІВІМ МЫ НА ДЗІЦЯЧЫМ 
«ЕЎРАБАЧАННІ-2010»?

Дзіцячае “Еўрабачанне” для каго заўгодна, але не для дзяцей

Дасягнуць  такога  памеру 
заробку  можна  толькі  пяццю 
спосабамі.

1. Альбо панізіць курс дола
ра ў адносінах да беларускага 
рубля  да  ранейшай  мяжы  — 
Br 2200 за $.

2.  Альбо  механічна  павя
лічыць рублёвую масу.

3. Альбо залезці ў золатава
лютныя рэзервы.

4. Альбо тэрмінова распра
даць  самыя  смачныя  кавалкі 
беларускай уласнасці.

5.  Альбо  так  нарасціць 
ВУП, што гэтага росту павінна 
хапіць  і  на  500доларавы  за
робак,  і  яшчэ  на  штонебудзь 
маштабнае.

Апошні спосаб зараз уяўля
ецца  маларэальным  па  шмат
лікіх  прычынах.  Расія  значна 
змяншае  падтрымку  беларус
кай эканомікі ледзь не па ўсіх 
напрамках. Беларуская экано
міка  нерэфармаваная  і  прай
грае  канкурэнтную  барацьбу 
нават  на  самым  важным  для 
нас расійскім рынку. Ну і г.д.

Усе астатнія спосабы дасяг
нення  запаветнай  лічбы  500 
долараў  на  доўгатэрміновы 
перыяд  патрабуюць  беззва
ротных страт, якія трэба будзе 
пакрываць  наступным  пака
ленням.

Калі  ж  паспрабаваць  узяць 
чыстую матэматыку і механічна 
пачаць  траціць  золатавалют
ныя рэзервы (каля 6 мільярдаў 
долараў), то рэзервы гэтыя мо
гуць  зменшыцца  на  палову  за 
час ад 6 да 11 месяцаў.

РАЗЛІК ВЕЛЬМІ ПРОСТЫ
У Беларусі звыш 4 мільёнаў 

працуючых  (для  карэктнасці 
падлікаў  возьмем  круглую 
лічбу ў 4 мільёны). Сярэдні за
робак сёння складае каля 430 
долараў (яшчэ нядаўна ён быў 
350).  Для  таго  каб  атрымаць 
жаданую  лічбу  сярэдняга  за
робку 500 долараў, неабходна 
4  мільёны  памножыць  на  70 
долараў.  Атрымліваецца,  што 
каля  280  мільёнаў  долараў 
штомесячна трэба браць з зо
латавалютных  рэзерваў  краі
ны, каб дасягнуць 500долара
вай зарплаты. Калі б сярэдняя 
зарплата  складала  350  дола
раў, то штомесячна пры такім 
падыходзе да яе нарошчвання 

давялося б траціць 600 мільё
наў  долараў.  Чаму  ўспомнілі 
пра  гэты  заробак?  Таму  што 
рост заробку на 80 долараў за 
лічаныя месяцы эканамічнымі 
разлікамі  абумовіць  вельмі 
цяжка.  Можа,  нават  немагчы
ма. Вось і лічыце.

Канечне,  сказаць,  што 
прыведзеныя  разлікі  прэтэн
дуюць  на  ісціну  ў  апошняй 
інстанцыі,  цяжка.  Папершае, 
ніхто, акрамя старшыні Нацы
янальнага  банка  краіны  Пят
ра  Пракаповіча  і  Аляксандра 
Лукашэнкі,  пэўна,  і  не  ведае 
сапраўдную карціну даходаў і 
расходаў у беларускай экано
міцы.  Падругое,  пакуль  яшчэ 
адзначаецца  поўная  невядо

масць  наконт  эканамічных 
стасункаў  з  Расіяй  у  наступ
ным  годзе.  Патрэцяе,  невя
дома,  якая  палітычная  рэаль
насць чакае нашу краіну праз 
трычатыры месяцы.

СУПРАЦЬ ЗАКОНАЎ  
ЭКАНОМІКІ НЕ ПАПРЭШ

Што  тычыцца  чыста  тэх
нічнага  боку  павелічэння  за
робку  да  запаветных  лічбаў, 
то  тут  абсалютна  няма  ніякіх 
праблем.

Такое  меркаванне  вы
казаў  былы  міністр  працы 
Аляксандр Сасноў  у  размо
ве  з  карэспандэнтам  “Тут 
і цяпер”:  “Калі  працаваў 
міністрам,  то  мне  таксама 
даводзілася  падчас  знака
вых  палітычных  кампаній  па 
загадзе  зверху  павялічваць 
сярэдні  заробак.  Праўда,  не 
на  столькі,  як  зараз  павышае 
цяперашні  ўрад.  Я  абсалютна 
не ўпэўнены, ці маем мы такія 
магчымасці  для  ТАКОЙ  зара
ботнай  платы.  Мяркую,  што  ў 
наступным  годзе  ўлады  могу
ць усёткі пайсці на дэвальва
цыю, і гэтыя 500 долараў “лоп
нуць” імгненна”.

Станіслаў Багданкевіч 

лічыць,  што  ўлады  могуць  ут
рымліваць  сярэдні  заробак 
у  500  долараў  і  на  працягу 
цэлага  года:  “У  савецкія  часы 
эканоміка  за  кошт  адміністра
цыйнага  рэсурсу  трымалася 
дзесяцігоддзямі,  але  ўсім  вя
дома,  чым  гэта  скончылася.  У 
нас на складах нерэалізаванай 
прадукцыі на 2 мільярды дола
раў, а прадпрыемствы працяг
ваюць  выпускаць  прадукцыю, 
якая не карыстаецца попытам, 
закупліваюць  сыравіну,  вы
плачваюць  заработную  плату 
і  г.д.  Сусветныя  эканамічныя 
законы  гавораць:  грашовая 
маса  павінна  пацвярджацца 
таварнай  масай.  І  кропка.  Усё 
астатняе да эканомікі мае толь
кі ўскоснае дачыненне”.

ЦІ ВАРТА БЫЛО АГАРОД 
ГАРАДЗІЦЬ?

Палітолаг  Віктар Чарноў 
для  нашага выдання  сказаў, 
што  “магічныя”  500  долараў 
значна  не  паўплываюць  на 
свядомасць  выбаршчыкаў: 
“Што  такое  500  долараў,  на
прыклад,  для  маладога  мін
чаніна, у якога двое дзяцей на 
руках і жонка, якая іх даглядае? 
Пшык.  Становішча  амаль  за 
мяжой беднасці. На гэтыя гро
шы ён не можа ні кватэру па
будаваць, ні машыну купіць, ні 
крэдыт узяць. Таму пратэстны 
электарат,  больш  адукаваны  і 
больш  малады,  500  доларамі 
не  пераканаеш  галасаваць  за 
дзеючага кіраўніка дзяржавы. 
Вось  пенсіянераў,  чыя  пенсія 
таксама  павышаецца  разам  з 
павышэннем  заробкаў,  люд
зей  сяла  $500,  канечне,  могу
ць  пераканаць  у  цяперашнім 
эканамічным цудзе.  І з пункта 
піяру 500доларавая зарплата 
ўсё  ж  падаецца  больш  рэаль
най, чым, напрыклад, заробак 
у  1000  долараў,  які  абяцаюць 
некаторыя кандыдаты ў прэзі
дэнты.  Прэзідэнцкія  абяцанні 
для пэўнай катэгорыі выбарш
чыкаў падаюцца больш рэаль
нымі і прывабнымі”.

Тут паўстае толькі адно ма
ленькае  пытанне:  як  на  сяле 
дасягнуць той запаветнай ліч
бы,  калі  большасць  заробкаў 
там  вагаецца  ў  межах  500—
600 тысяч рублёў?

Зрэшты, гэта ўжо, як кажу-
ць, іншая гісторыя. Пра якую 
чытайце на стар. 7.

ВІКТАР АЛЯШКЕВІЧ

Тэма нумара

ЦІ НАДОЎГА ХОПІЦЬ ЗАРОБКУ Ў 500$?
Заканчэнне.   
Пачатак на стар. 1

“Сусветныя эканамічныя 
законы гавораць: 

грашовая маса павінна 
пацвярджацца таварнай 

масай. І кропка. Усё 
астатняе да эканомікі 
мае толькі ўскоснае 

дачыненне”.

Нават на новыя заробкі, якія ў нас павінны з’явіцца напры-
канцы гэтага года, шмат не набудзеш тавараў і паслуг

Парадоксы жыцця

Падчас фестывалю 
“Дажынкі” Аляксандр 
Лукашэнка зноў узяў на 
сябе ролю гаранта. Гэтым 
разам ён абяцаў, што 
дэвальвацыі бліжэйшым 
часам не будзе.

Размовы  пра  непазбежны 
пасля выбараў абвал беларус
кага рубля набылі такі маштаб, 
што  супакойваць  насельніц
тва давялося асабіста кіраўні
ку краіны.

— Мы не собираемся наци
ональную  валюту  в  угоду  ко
муто  девальвировать.  Надо 
будет,  то  мы  заранее  скажем, 
если  будем  девальвировать 
или  укреплять  рубль.  Нас 
многомного раз пугали и де
вальвацией,  и  обвалом,  но  я 
всегда говорил: “Успокойтесь, 
белорусы!  Если  завтра  будет 
трудно,  я  вам  сам  скажу,  что
бы люди подготовились”.

Ці варта верыць Лукашэнку 
ў гэтай справе? Каб абгрунта
вана адказаць на гэтае пытан
не,  найперш  паглядзім,  як  ён 
паводзіў  сябе  напярэдадні  і 
пасля  навагодняй  дэвальва
цыі ў 2009м.

31 снежня 2008 года падчас 
святочнага звароту да белару
саў  Лукашэнка  паабяцаў:  “Вы 
должны  знать:  власть  не  до
пустит обвала и хаоса, не пре
даст  ваше  доверие…”.  Менш 
чым праз суткі рубель ляснуў 
на 20%.

Пасля  гэтага  Лукашэнка 
больш  за  тыдзень  маўчаў,  а 

потым  адказаў  на  папрокі  ў 
тым,  што  дэвальвацыя  была 
праведзена  вераломна,  “без 
абвяшчэння вайны”:

— Слушайте, какой абсурд! 
Представьте,  я  объявил  бы 
это до нового года. Народ бы 
вместо  новогодних  праздни
ков  ломился  бы  в  какието 
двери. Нигде об этом никто не 
объявляет...

А  літаральна  праз  хвіліну 
кіраўнік  Беларусі  ўжо  казаў 
супрацьлеглае:

—  Если  ктото  умеет  меня 
слушать,  я  об  этом  говорил 
в  интервью  с  нашими  журна
листами. Я, правда, примерно 
сказал:  ну  и  что,  если  там  на 
10 [процентов – В.С.] или чуть 
больше  мы  девальвируем 
нашу  валюту.  Это  что,  такие 
большие  потери?  Возьмите 
моё выступление. Даже здесь 
я  намекнул  на  то,  что  мы  де
ржать не будем.

Выглядае,  што  абсалютная 
большасць беларусаў пакутуе 
ад глухаты, бо амаль ніхто па
пярэджання Лукашэнкі не па
чуў  і не зразумеў. Але гэта не 
дзіўна,  бо  вось  што  насамрэч 
казаў кіраўнік Беларусі напры
канцы 2008 года наконт перс
пектыў рубля:

—  До  конца  нынешне
го  года  официальный  курс 
доллара  к  рублю  останется 
на  уровне  2200  рублей.  Всё, 
нельзя  больше.  Мы  народу 
обещали. И я сказал председа
телю Нацбанка: “Имей в виду, 
не  дай  Бог  моё  слово  будет 
нарушено. Придёт новый год: 
5% — это ничто”. Вот возьми
те  5%  с  2200.  Что,  это  огром
ная  сумма  для  наших  людей? 
Но  мы  на  это  не  идём,  чтобы 
там  обвалить  чегото.  И  нет 
необходимости  сейчас  чего
то обваливать.

Выканана была толькі пер

шая  частка  абяцання  —  тая, 
што  тычылася  канца  2008 
года.  А  потым  бясстрашны 
старшыня  Нацбанка,  няглед
зячы  на  публічнае  папярэд
жанне  кіраўніка  краіны  і  ад
сутнасць  неабходнасці  нешта 
абвальваць,  у  адзін  момант 
панізіў курс беларускай валю
ты, ды не на 5%, а на 20%!

Гэтага  ўжо  дастаткова,  каб 
зрабіць  высновы  пра  надзей
насць слова кіраўніка дзяржа
вы. Але паспрабуем прааналі
заваць,  наколькі  верагодная 
дэвальвацыя  з  пункта  глед
жання  цяперашняй  эканаміч
най сітуацыі.

Як  адзначае  эканаміст 
Яраслаў  Раманчук,  на  1  ліпе
ня  гэтага  года  аб’ём  рублёвай 
грашовай  масы  павялічыўся  ў 
параўнанні  з  1.06.09  на  36,3%. 
І гэта толькі кветачкі, бо асноў
нае  павышэнне  заробкаў  — 
каб  сярэдні  заробак  дасягнуў 
500 долараў (паводле падлікаў 
Белстата)  —  прымеркавана 
на  восень.  Друкарскі  станок 
працуе напоўніцу, і наступствы 
гэтага ў выглядзе інфляцыі і дэ
вальвацыі  непазбежна  давяд
зецца расхлёбваць у 2011м...

А як жа з прэзідэнцкімі абя
цанкамі? Проста. Ведаеце, якую 
назву  меў  прэсавы  рэліз  Нац
банка ад 1.01.2009? “О курсовой 
политике  в  2009  году”.  Слова 
“дэвальвацыя” ў ім не згадвала
ся  наогул.  Пазней  прадстаўнікі 
Нацбанка,  каментуючы  сітуа
цыю,  сарамліва  ўжывалі  выраз 
“карэкціроўка курсу”...

Так  што  дэвальвацыі  не 
будзе,  будзе  чарговая  “карэк
ціроўка  курсу”.  А  хто  не  сха
ваўся  —  Лукашэнка  не  віна
ваты.

ВАЛЯНЦІН СЫЧ

ДЭВАЛЬВАЦЫЯ АБЯЦАНАК

Аляксандр Лукашэнка, віншуючы сёння 
хлебаробаў на "Дажынках-2010" у Лідзе, 
зазначыў, што ў наступнай пяцігодцы 
неабходна дасягнуць сярэднееўрапейскіх 
паказчыкаў у сельскай гаспадарцы і саб-
раць больш за 10 мільёнаў збожжавых.

Для  дасягнення  гэтых  паказчыкаў, 
дадаў  спадар  Лукашэнка,  “давядзецца 
бегчы хутчэй у два разы і павялічыць дыс
цыпліну ўдвая”.

З  прыездам  Лукашэнкі  ў  Ліду  адчу
вальна ўзмацніліся меры бяспекі. Акрамя 
поўнага дагляду на турнікетах, у горадзе 
з’явіліся машыны, на якіх усталяваны спе
цыяльныя антэны.

На  галоўную  пляцоўку,  дзе  выступаў 

Аляксандр Лукашэнка, людзі не спяшалі
ся,  паколькі  месцы  там  былі  ў  асноўным 
размеркаваны  для  гасцей  і  непасрэдна 
для пераможцаў жніва.

Людзі, як і ўчора, заняліся шопінгам па 
шматлікіх  гандлёвых  палатках,  што  мес
цяцца на цэнтральных вуліцах горада. Як і 
ўчора, за столікамі шмат вольных месцаў. 
На пытанне, ці падабаецца свята, спадар з 
келіхам піва адмоўна махае галавой.

Спадар:  “Таму  што  грошай  у  кішэні 
няма, а да пенсіі яшчэ далёка, от толькі на 
піва і хопіць…”.

Звяртаюся  да  іншага  спадара:  “А вы 
хоць шашлык сёння з’елі?”

Спадар: “Не, няма за што, у кішэні ўся
го пяць тысяч рублёў, за гэта шашлык не 
з’ясі, каб хоць піва выпіць”.

Спадар  са  стужкай  пераможца  жніва 
з Гомельскай вобласці, працуе шафёрам, 
праўда,  рэкордаў  жніва  не  ўстанавіў,  а 
свята яму падабаецца. Як жывецца вёсцы 
на Гомельшчыне, колькі там людзі зараб
ляюць?

“Нармальна  ўсё  ў  нас,  і  заробкі  доб
рыя.  Я  вось  працую  шафёрам  на  груза
вой,  атрымліваю  750  тысяч,  а  падчас 
уборкі плацілі па паўтара мільёна. Можна 
жыць у нашай Беларусі”.

Вельмі шмат людзей праходзяць праз 
горад  майстроў.  Тут,  як  звычайна,  шмат 
сувеніраў,  але  практычна  нідзе  няма 
сімволікі  дажынак.  І  ніхто  з  майстроў  не 
можа  патлумачыць,  чаму  адсутнічае  сім
воліка…

МІХАЛ КАРНЕВІЧ

ЯК ДАГНАЦЬ ЕЎРОПУ З ПУСТЫМІ КІШЭНЯМІ?

Абяцанкі вельмі часта пераўтвараюцца ў цацанкі

Калідоры ўлады

Не так даўно Аляксандр 
Лукашэнка падчас 
працоўнай паездкі па 
Віцебскай вобласці 
зрабіў іміджавую заўвагу 
дырэктару Аршанскага 
льнокамбіната.

“Ты павінен быў быць сёння 
ў ільняным касцюме, бо гэта ж 
рэклама”, -- на поўным сур’ёзе 
сказаў Аляксандр Рыгоравіч”.

“Тут і цяпер” вырашыла 
высветліць, ці апранаюць чы-
ноўнікі касцюмы беларускай 
вытворчасці, у тым ліку і з 
лёну.

СТРАТЭГІЧНАЯ ПАМЫЛКА
Дарэчы,  многія  прад

стаўнікі  Беллегпрама  і  про
ста  дызайнеры  лічаць,  што 
дырэктар  Аршанскага  льно
камбіната  сапраўды  дапусціў 
стратэгічную  памылку,  не  ап
рануўшы  льняны  касцюм  на 
сустрэчу з кіраўніком дзяржа
вы. Лукашэнка не раз і не два 
нападаў  з  моцнай  крытыкай 
на  тых  чыноўнікаў,  якія  быц
цам бы адказваюць за адзенне 
і  працуюць,  так  бы  мовіць,  на 
мяжы  моды  і  прамысловасці. 
Аднак  былі  выпадкі,  калі  ён 
сам  падыходзіў  да  стылёва 
апранутых  кіраўнікоў  таго  ж 
“Легпрама”,  каб  пераканацца, 
ці  сапраўды  на  падшэўцы  бе
ларускі лэйбл.

Гаспадыня  прыватнага  атэ
лье “Андарак” Вера Пашкоўс-
кая лічыць, што льняныя кас
цюмы, пра якія казаў кіраўнік 
дзяржавы,  выдатна  ўпісваюц
ца ў дзелавы стыль.

“Я лічу, што льняныя касцю-
мы добра ўпісваюцца ў дзела-
вую абстаноўку,  —  выказвае 
сваё  меркаванне  Вера  Анато
льеўна,  у  атэлье  якой  “абшы
ваўся”  не  адзін  беларускі  чы
ноўнік.  —  Іншая справа, што 
ў нас не так шмат добрых, 
якасных касцюмаў. І няшмат 
дызайнераў, якія працуюць са 
льном. Дый пра што казаць, 
калі іх выпускаюць па 90 чала-
век у год? Па дыпломе яны ды-
зайнеры, а па сутнасці… 

Гэтым летам шыла кас-
цюм кіраўніку адной са сталіч-

ных адміністрацый. Ён сам 
набыў тканіну, праўда, не з 
чыстага лёну. Вельмі прыгожы 
касцюм атрымаўся. І выгля-
дае прыстойна”.

БОЛЬШАСЦЬ  
АПРАНАЕЦЦА ДРЭННА

Ці  многія  з  беларускіх  чы
ноўнікаў  звяртаюць  увагу  на 
тое,  як  яны  апрануты?  Адзін 
з  экспертаў  “Беллегпрама”, 
да  якога  звярнулася  “Тут і 
цяпер”,  прызнаўся,  што  да
памагае  некаторым  высока
пастаўленым  мужам  падбіра
ць прыстойнае адзенне.

“Калі  праходзіць  выстава, 
дзе экспануецца адзенне бела
рускай вытворчасці, мы заўсё
ды  запрашаем  туды  чыноўні
каў,  —  распавядае  дзеючы 
прадстаўнік  Беллегпрама.  —
Папершае,  паказваем,  на  што 
здольныя. Падругое, імкнёмся 
проста  пераапрануць  некато
рых.  Так,  адзін  з  міністраў  да 
нядаўняй  пары  хадзіў  у  такім 
неахайным  касцюме…  Нават 
не  важна,  што  ён  са  100пра
цэнтнай  сінтэтыкі  і  крой  там 
дрэнны.  Чалавек  проста  не 
звяртаў  увагі  на  свой  знешні 
выгляд.  Я  адкрытым  тэкстам 
прапанаваў  яму  набыць  не
калькі  добрых  касцюмаў.  Да 
таго ж “Эліз” выпускае добрыя 
гальштукі  з  кітайскага  шоўку, 
плашчовую  куртку  можна  за
казаць  на  “Сцягу  індустрыялі
зацыі”, кардыган — на “Элеме”.

Некаторых  падводзіш,  рэ

камендуеш,  тлумачыш,  што 
эксклюзіўны,  дызайнерскі 
заказ  будзе  глядзецца  куды 
лепш… Аднак ёсць сярод чы
ноўнікаў  і  вельмі  прасунутыя 
асобы.  Некаторых,  у  тым  ліку 
і сілавікоў, я даволі часта сус
тракаю  ў  мінскіх  буціках,  на
прыклад, у той жа “Max Mara”. 
Многія  адсочваюць  модныя 
навінкі,  набываюць  дарагія 
касцюмы вядомых марак.

Дарэчы, пра касцюмы. Дня
мі  зайшоў  у  гандлёвы  комп
лекс “Люстэрка”. Там прыстой
ны касцюм (ад П’ера Кардэна) 
каштуе 300 долараў. Думаю, за 
такі  кошт  не  толькі  чыноўнік 
можа набыць некалькі касцю
маў.  Два  дні  панасіў  і  змяніў. 
Гэта  важнае  правіла:  за  гэтыя 
дні касцюм “адпачне”, адвісіц
ца,  і  яго  можна  будзе  зноў 
апранаць.  На  тыдзень  дастат
кова  трох  касцюмаў.  Я  лічу, 
правільна  робяць  тыя,  хто 
апранае  дарагія  касцюмы,  — 
яны  не  страчваюць  знешняга 
выгляду, добра захоўваюцца.

Але, канешне, большая па
лова  беларускага  чынавенс
тва, не ў крыўду будзе сказана, 
апранаецца дрэнна. Зза ўлас
най  ментальнасці.  Многія  ж 
як рабілі кар’еру? Быў аграно
мам, пайшоў на павышэнне — 
стаў  кіраваць  калгасам,  рай
выканкамам,  а  потым  трапіў 
у  намеснікі  міністра.  Чалавек 
быццам  бы  добры,  і  кіраўнік 
неблагі, але… Адчування сты
лю няма. Важна, каб такія люд

зі  прыслухоўваліся  да  парад 
спецыялістаў”.

ДРЭС-КОД ПА-БЕЛАРУСКУ
Адзін з былых высокапастаў

леных  чыноўнікаў  распавядаў 
“Тут і цяпер”, што прыкладна 
гадоў  пяць  назад  апрануў  на 
нейкае  важнае  мерапрыемс
тва з удзелам кіраўніка дзяржа
вы  светлы  льняны  касцюм.  Не 
беларускай  вытворчасці,  а 
дарагі,  прыстойны  касцюм,  с 
гальштукам і кашуляй.

“Як сёння памятаю: была 
жудасная спёка, але ўсе чы-
ноўнікі, як звычайна, з’явіліся 
ў чорных і серых строях,  — 
узгадвае  былы  чыноўнік  з 
Адміністрацыі  прэзідэнта.  — 
Ясная справа, што сярод іх я 
быў як белая варона. І пасля 
мерапрыемства да мяне па-
дышоў тады яшчэ першы па-
мочнік прэзідэнта Уладзімір 
Макей, які перадаў незадаволе-
насць кіраўніка дзяржавы маім 
знешнім выглядам — Аляксан-
дру Рыгоравічу не спадабаўся 
мой светлы касцюм…”.

Між іншым кіраўнік дзяржа
вы,  здараецца,  і  сам  робіць 
сваім  падначаленым  заўвагі 
па  знешнім  выглядзе.  Так,  на 
адной  з  нарад  ён,  паказаўшы 
на аднаго з чыноўнікаў Д., які 
меў лішнюю вагу, сказаў: маў
ляў,  калі  ўбачу,  што  кіраўнік 
гэтага ведамства стаў худы, як 
аловак,  тады  паверу,  што  ён 
дзень і ноч працуе.

Дзеля  справядлівасці  вар
та адзначыць, што за некалькі 
гадоў  чыноўнік  Д.  сапраўды 
скінуў  залішнія  кілаграмы, 
пастрайнеў  і  пахарашэў. 
Праўда,  цяпер  працуе  не  на 
дзяржаўнай працы…

МАРЫНА МІТ

ДЗЕ І ЯК АПРАНАЮЦЦА 
БЕЛАРУСКІЯ ЧЫНОЎНІКІ

Гарнітур з чыста льнянога 
матэрыялу  ідэальна  пады
ходзіць для гарачых і вільгот
ных  летніх  дзён.  Стылісты 
раяць  не  набываць  ільняны 
гарнітур  карычневага  коле
ру,  а  аддаць  перавагу  свет
лым  тонам  —  малочнабе
ламу,  крэмаваму,  бэжаваму. 
Гэта  дазволіць  вылучацца  з 
натоўпу банальных аматараў 
класічнага гарнітура.

А  гарнітур  з  лёну  і  воўны 
можна апранаць нават зімой.

Яшчэ адна заўвага наконт 
лёну:  хай  вас  не  бянтэжыць 
яго  здольнасць  у  момант 
змінацца.  Гэта  толькі  надае 
чароўнасць  натуральнай 
тканіне.

 А ЦІ ВЕДАЕЦЕ ВЫ, ШТО…

Насіць чыноўнікам льняныя кашулі – гэта загад!

Нядаўна адзначаўся Сусвет-
ны дзень турызму. Многія 
дзяржавы развіваюць ад-
паведную інфраструктуру 
і атрымліваюць ад турыс-
тычнай галіны мільённыя 
прыбыткі.

МЕНШ ЗА 1%
У  Беларусі  сітуацыя  іншая: 

доля  прыбыткаў  ад  турызму 
ў  валавым  унутраным  пра
дукце  складае  менш  за  1%. 
Прычына  —  адсутнасць  умоў 
для размяшчэння іншаземцаў, 
занядбаныя ці ўжо знішчаныя 
помнікі  старажытнай  архітэк
туры,  якія  маглі  б  прывабіць 
турыстаў,  а  таксама  надзвы
чай дарагія візы.

Каб зрабіць краіну прываб
най  для  турыстаў,  Міністэрс
тва спорту і турызму Беларусі 
выступае  за  зніжэнне  цэн  на 
візы  для  замежнікаў.  Ідэя,  ад
нак,  не  знаходзіць  падтрымкі 
ў  іншых  ведамствах.  Ды  яшчэ 
ад  пачатку  года  ўтрая  ўзняты 
консульскія  зборы  для  тых, 
хто раней афармляў дакумен
ты наўпрост у аэрапорце — за
мест ранейшых 60 еўра цяпер 
трэба  плаціць  180  еўра.  Для 
грамадзян  ЗША  сума  ўвогуле 
складае  275  еўра.  Адсутнічае 
палёгка для тых, хто хацеў бы 
наведаць Беларусь не ў склад
зе арганізаваных груп, а ў пры
ватным  парадку.  Гаворыць 
намеснік  міністра  спорту  і  ту
рызму  Часлаў Шульга:  "Што 
тычыцца  візавага  рэжыму,  то 
тэма ўжо паспела нагнаць ас
кому. Мы неаднойчы агучвалі, 
што  апошнім  часам  расце  да
вер  замежных  грамадзян  да 
нашай краіны. Раней пужаліся: 
маўляў,  мядзведзі  па  вуліцах 
ходзяць,  невядома  што  адбы
ваецца,  можна  толькі  групамі 

ездзіць,  а  то  будуць  вялікія 
праблемы. Сёння можна паба
чыць,  што  ўсё  больш  і  больш 
турыстаў  прыязджаюць  у  ін
дывідуальным  парадку.  Нату
ральна, працуе своеасаблівае 
"радыё",  інфармацыя  пера
даецца  з  вуснаў  у  вусны.  Але 
акурат  для  гэтай  катэгорыі 
ёсць праблемы. Таму што, па
першае,  віза  каштуе  дорага, 
падругое, скажам, жыхар Ня
меччыны павінен альбо ў Бон 
ехаць,  альбо  ў  Берлін,  дзе  ён 
патраціць процьму часу на ат
рыманне візы. Гэта некамфор
тна  для  людзей.  Мы  працуем, 
праводзім  кансультацыі  з  на
шымі  калегамі  з  МЗС  і  іншых 
ведамстваў,  каб  максімальна 
спрасціць візавы рэжым".

ДЗЯРЖАВА ТОЛЬКІ  
ПЕРАШКАДЖАЕ

Дырэктар  Рэспубліканска
га саюза турыстычных аргані
зацый Валянцін Цахмейстар 
перакананы,  што  дзяржава 
сваімі  абмежавальнымі  за
хадамі  толькі  стрымлівае  ту
рыстычны  паток.  Аднак,  калі 
ў  некаторых  краінах  такое 
абмежаванне  часам  неабход
нае  дзеля  захавання  каштоў
ных  гістарычных  аб'ектаў,  то 

ў Беларусі "нагрузка на глебу" 
папросту  мізэрная.  Да  таго  ж 
многія  занядбаныя  сведчанні 
гісторыі Беларусі маглі б паўс
таць з руін менавіта дзякуючы 
інвестыцыям, якія нясуць з са
бой турысты:

"Міністэрства  спорту  і  мы 
разам  з  ім,  напэўна,  знаход
зімся  крыху  ў  свеце  ілюзій. 
Ад  нас,  бывае,  абараняюцца 
кардонамі,  ставячы  заслоны 
на падставе нанясення шкоды 
экалогіі  ці  проста  ад  вялікай 
колькасці наведвальнікаў. Так, 
Егіпет  прымае  5  мільёнаў  ту
рыстаў, хоць мог бы прыняць і 
ўсе 10 мільёнаў. Але там асце
рагаюцца, што гэта зашкодзіць 
пірамідам,  іншым  нацыяналь
ным каштоўнасцям. Як кажуць, 
залішняя “нагрузка на глебу”. У 
нашай жа краіне гэтая "лішняя 
нагрузка"  адзначаецца,  можа, 
толькі  ў  раёне  Нарачы,  дзе  за 
многія  гады  насамрэч  надта 
моцна “ціснулі”, так, што возе
ра ўрэшце стала экалагічна не
бяспечным для купання".

Беларусь  паранейшаму 
мае  статус  транзітнай  краіны, 
праз якую замежныя турысты 
трапляюць  у  Расію  ці  ва  Ук
раіну,  а  нацешыцца  беларус
кімі  краявідамі  паспяваюць  з 

вакна  аўтобуса.  Цяпер  стаўка 
робіцца  на  аграэкатурызм: 
паводле  статыстыкі,  прыма
ць  турыстаў  могуць  больш  за 
1000  сядзіб  па  ўсёй  Беларусі, 
аднак адсутнасць адпаведнай 
рэкламы не дае падстаў каза
ць  пра  вялікі  плён  вясковага 
турызму.

АСНОЎНЫЯ ТУРЫСТЫ - 
РАСІЯНЕ

З  іншага  боку,  ёсць  факты 
нядобрасумленнай  рэкламы. 
На  сайце  Мінаблвыканкама 
змешчана  абвестка,  якая  за
клікае  наведваць  знакамітыя 
аб'екты на тэрыторыі вобласці, 
"уключаныя  ў  спіс  сусветнай 
спадчыны  ЮНЕСКА".  Але  аб
ласная  вертыкаль  спіс  істотна 
пашырыла — у ім апроч Нясвіж
скага замка згадваюцца Хатынь 
і "Лінія Сталіна". Як лічыць адзін 
з кіраўнікоў Міністэрства спор
ту  і  турызму  Часлаў Шульга, 
за  ўвядзенне  ў  зман  не  толькі 
замежных турыстаў, але і саміх 
беларусаў трэба караць:

"Вы  цудоўна  ведаеце 
аб'екты,  якія  ўключаны  ў  спіс 
культурнай  спадчыны  ЮНЕ
СКА.  Названых  вамі  "Лініі 
Сталіна" ды Хатыні ў гэтым спі
се няма. Навошта ж падманва
ць людзей? Па маім меркаван
ні,  тых,  хто  займаецца  такім 
падманам,  трэба  караць.  Так, 
наша  краіна  прэтэндуе  на  па
шырэнне  колькасці  аб'ектаў, 
якія  можна  ўключыць  у  спіс 
ЮНЕСКА:  гэта  і  ўчастак  прас
пекта Незалежнасці ад аднай
меннай  плошчы  да  ГУМа,  і 
іншыя  тэрыторыі  і  пабудовы. 
Але  пералічаныя  аб'екты  з 
сайта  Мінаблвыканкама  там 
ніколі не фігуравалі".

У ліку замежных турыстаў ас
ноўнымі наведвальнікамі Бела
русі застаюцца грамадзяне Расіі 
— да 60% ад агульнай колькас
ці.  Аднак  гістарычныя  мясціны 
суседзяў  цікавяць  у  апошнюю 
чаргу:  іх  увага  прыцягнута  га
лоўным  чынам  да  таннага,  з  іх 
гледзішча, лекавання ў беларус
кіх санаторыях.

ІГАР КАРНЕЙ

Падкамісія ўрада РФ па мытна-тарыф-
най палітыцы РФ ухваліла прапанову аб 
зніжэнні з 25% да 15% стаўкі пошліны на 
ўвоз грузавых аўтамабіляў поўнай масай 
больш за 200 тон. 

Як  гаворыцца  ў  паведамленні  прэс
службы  ўрада,  рашэнне  знізіць  стаўку 
экспартнай пошліны да 15% прынята без 
загадзя ўзгодненай дэталізацыі ў наменк
латуры гэтых тавараў.

Грузавыя  аўтамабілі  масай  больш  за 
200  тон,  у  асноўным  кар’ерныя  самазва
лы, выкарыстоўваюцца пры здабычы ка
рысных выкапняў.

Беларусь  вырабляе  ў  гэтай  катэгорыі 
БелАЗы, і адкрыццё расійскага рынку для 
самазвалаў  іншых  вытворцаў  адмоўна 

адаб'ецца  на беларускім заводзе.
БелАЗ,  акрамя  меншых  самазвалаў, 

выпускае  і  гіганты  грузапад'ёмнасцю  ад 
200  да  360  тон.  БелАЗу  належыць  30% 
сусветнага  рынку  ў  сваім  сегменце.  70% 
прадукцыі БелАЗа ідзе на экспарт у Расію.

СЯРГЕЙ ГЕЗГАЛА, NN.BY

РАСІЯ ЎДАРЫЦЬ ПА БЕЛАЗЕ

«ЛІНІЯ СТАЛІНА» НЕ 
«ПРЫВЯЗВАЕЦЦА» ДА ЮНЕСКА

“Лінія Сталіна” тлумачыць метамарфозы нашага турызму

З жыцця рэгіёнаў

Чым менш часу застаецца да 
выбараў, тым усё надакучлі-
вей гучыць з экранаў тэлеві-
зараў і старонак дзяржаўных 
СМІ абяцанне сярэдняга за-
робку па краіне ў эквіваленце 
500 долараў. Ну а пакуль пра-
паноўваем паглядзець, якая 
сітуацыя з заробкам склалася 
ў Магілёўскай вобласці.

ВЯСКОВЫ “КІРМАШ  
ВАКАНСІЙ”

Нядаўна магілёўская аблас
ная газета “Зямля і людзі”, якая 
спецыялізуецца на асвятленні 
праблем  аграпрамысловасці, 
надрукавала  артыкул  у  руб
рыцы  “Кірмаш  вакансій”.  У  ім, 
у  прыватнасці,  гаворыцца  (на 
мове  арыгінала):  “...Всё  боль
ше  молодых  специалистов, 
семей  стремятся  переехать 
в  деревни  и  агрогородки.  На 
селе нужны квалифицирован
ные  специалисты  –  ветврачи, 
агрономы,  зоотехники,  глав
ные  бухгалтеры,  экономисты. 
Будут рады здесь и людям ра
бочих специальностей — жи
вотноводам,  механизаторам, 
электрогазосварщикам,  тока
рям.  Приезжайте,  вас  здесь 
ждут!”

Далей  друкуецца  інфарма
цыя аб канкрэтных вакансіях у 
гаспадарках вобласці, а такса
ма аб наяўнасці жылля і паме
рах  заробкаў.  Варта  адзначы
ць, што сапраўды жыллём (ад 
пакоя ў звычайным інтэрнаце 
да  асобнага  катэджа)  у  сель
скагаспадарчых  арганізацыях 
на  Магілёўшчыне  забяспеч
ваюць  практычна  ўсіх.  А  вось 
што  тычыцца  памеру  зароб
каў, то ні адзін паважаны суп
рацоўнік газеты “Зямля і люд
зі”  сам  ніколі  на  такі  заробак 
не  паквапіўся  б.  Бо  людзям 
трэба  яшчэ  і  нешта  есці,  неяк 
апранацца, ды часам хочацца 
ў  вольны  час  і  з  гасцямі  па
цешыцца,  і  наведаць  “аб’екты 
культуры”.

Давайце  і  мы  пагартаем 
“кірмашовыя вакансіі”.

БЯЛЫНІЦКІЯ  
ПРЫВАБНАСЦІ

Звернемся  да  лічбаў,  якімі 
галіновае  выданне  (па  загад
зе,  канешне,  кіраўніцтва  аб
ласнога  аграпрамысловага 
камітэта)  заманьвае  работ
нікаў  на  вёску.  Напрыклад, 
адна  з  найбагацейшых  гаспа
дарак  Бялыніцкага  раёна  ААТ 

“Новая  Друць”  абяцае 
аператарам  машыннага 
даення  (свабодныя  ча
тыры вакансіі) плаціць у 
месяц па 635 тысяч руб
лёў. Ці многа гэта? А дзе 
ж тыя 500 долараў, “якія 
атрымліваюць  даяркі 
ў  лепшых  беларускіх 
гаспадарках”,  пра  што 
распавядаў не так даўно 
расійскім  журналістам 
прэзідэнт краіны?

Той  жа  “Новай  Дру
ці”  яшчэ  патрэбны  5 
жывёлаводаў,  якім  абя
цаюць  заробак  яшчэ 
больш  сціплы  за  даяр
кавы  —  усягота  520 
тысяч  рублёў.  Той,  хто 
калінебудзь  жыў  на 
сяле, ведае, наколькі па 
азначэнні  цяжкая  праца  да
глядчыкаў жывёльных статкаў 
—  не  важна,  працуюць  яны 
ў  звычайным  хляве  альбо  на 
сучасным  комплексе.  Ну,  і  як 
думаеце, колькі (альбо можна 
запытацца  іначай  —  якіх)  жа
даючых на такія грошы можна 
сёння заманіць у вёску?

А  вось  ветэрынару,  заа
тэхніку  і  аграному  ў  адной  з 
гаспадарак  абяцаюць  плаціць 
адпаведна па 436 тысяч, 484 і 
590 тысяч рублёў. Хто з чыта
чоў хацеў бы, каб іхныя дзеці, 
атрымаўшы  адпаведную  аду
кацыю,  зараблялі  вось  такія 
“шалёныя” грошы?

Паводле даных 
статыстыкі, за апошнія 

5 гадоў людзей, занятых 
працай на сяле, стала 

менш на 25 тысяч.

А ШТО Ў СУСЕДЗЯЎ?
Не  лепшае  становішча  і  ў 

іншых  гаспадарках  рэгіёна. 
Так,  у  раёне,  які  лічыцца  рад
зімай  прэзідэнта,  гаспадарка 
“Шклоўскі  аграсэрвіс”  прапа
ноўвае  працу  жывёлаводу  і 
механізатару.  Пры  гэтым  па
ведамляецца, што заработная 
плата  ў  іх  “будзе  здзельная”. 
Што  гэта  значыць,  не  сказа
на.  Аднак  мы  ўпэўнены,  што 
калі б заробак тут меркаваўся 

прыстойны, пра яго б паведа
мілі,  як  гаворыцца,  адкрытым 
тэкстам.

Вялікі  сумнеў  выклікае  і 
тое, што і ў Круглянскім раёне 
знойдуцца  жадаючыя  ўлад
кавацца  на  працу.  Так,  калгас 
“Круглянский  рассвет”  прапа
ноўвае  заробак  трактарысту 
ў памеры 460 тысяч, а жывёла
воду  абяцае  толькі  300  тысяч 
рублёў. 

На  жаль,  такія  ж  заробкі 
вяскоўцы атрымліваюць і ў ін
шых  гаспадарках  раёна.  Куды 
далей,  калі  нават  намесніку 
старшыні  гаспадаркі  прапа
ноўваецца  крыху  больш  за 
700  тысяч  рублёў?  Ды  любы 
чыноўнік  у  райвыканкаме 
(не  гаворачы  пра  служачага 

банка)  атрымлівае  як  мінімум 
у два разы больш. І без усяля
кіх, дарэчы, разрэкламаваных 
“дзяржаўных  праграм  адрад
жэння  і  развіцця”,  як  гэта 
абвешчана  пра  беларускую 
вёску. Згодна з ёй, на гэты час 
заробак  у  работнікаў  абазна
чанай галіны мусіў ужо сягаць 
да  360—380  долараў  ЗША  (у 
эквіваленце).

ДЛЯ КАГО АГРАГАРАДКІ?
Гэтым  рытарычным  пы

таннем і завершым нататку. А 
цяпер,  дзеля  справядлівасці, 
адзначым  наступнае.  З  усяго 
пераліку  вясковых  вакансій 
адна,  сапраўды,  вартая  ўвагі. 
Хоцімскі саўгас “Забялышына” 
прапаноўвае галоўнаму інжы
неру па будаўніцтве 1,5 мільё
на рублёў у месяц. Ды і шафё
ру тут абяцаны мільён. 

Але  гэта,  падкрэслім,  вы
ключэнне.  У  астатнім  жа 
памеры  заробкаў  на  вёсцы 
садзейнічаюць  толькі  таму, 
што  колькасць  рабочых  рук 
тут  пастаянна  скарачаецца. 
Паводле  даных  статыстыкі,  за 
апошнія  5  гадоў  людзей,  за
нятых  працай  на  сяле,  стала 
менш  на  25  тысяч.  А  тым  ча
сам, як бачым, усюды працяг
ваецца будаўніцтва так званых 
аграгарадкоў,  нягледзячы  на 
тое,  што  многія  дамы  папро
сту  пустуюць  і  прыходзяць  у 
пэўны заняпад. Улады імкнуц
ца  наладзіць  “вялікае  пера
сяленне”  гараджан  у  вёску.  З 
гэтых  намаганняў  і  “Кірмашу 
вакансій”, на адзін з якіх мы з 
вамі звярнулі ўвагу, наўрад ці 
атрымаецца вялікі плён. 

БАРЫС ВЫРВІЧ

ЦІ ДАЖЫВЕ ВЁСКА  
ДА АБЯЦАНЫХ 500 USD

У дачыненні да 21-гадо-
вага жыхара вёскі Дварэц 
Рэчыцкага раёна заведзена 
крымінальная справа за не-
сапраўднае паведамленне 
аб мініраванні.

Як расказалі ў прэсслужбе 
УУС  Гомельскага  аблвыканка
ма, вечарам 25 верасня ў мілі
цыю паступіла тэлефанаванне 
аб  тым,  што  ў  будынку  Дома 

культуры вёскі Холмеч заклад
зена  выбуховае  прыстаса
ванне.  Падчас  абследавання 
прыстасаванне  знойдзена  не 
было,  ажыццяўлялася  эваку
ацыя 20 чалавек  (у  гэты час у 
будынку  клуба  праводзілася 
дыскатэка). Падазроны затры
маны. Матывы яго ўчынку вы
святляе следства.

БЕЛАПАН

ЖЫХАР РЭЧЫЦКАГА РАЁНА  
«ЗАМІНІРАВАЎ» ВЯСКОВЫ КЛУБ

Пакуль грандыёзныя планы 
самі па сабе, а вёска сама па 
сабе

Апошняя паласа

Заснавальнік ТАА “Тут і цяпер”

Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18

Падпісана ў друк 22:45 30.09.10

Тыраж 299 экзэмпляраў

8 10 370 672 829 35 
на гэты нумар вы можаце адправіць СМС з просьбай  

аформіць падпіску “Тут і цяпер” на свой адрас

падпіска на газету “Тут і цяпер” - БЯСПЛАТНАЯ

Ніхто з нас не мог сабе ўявіць, 
што  ўсяго  праз  пяць  гадоў  ня
мецкі  народ  зрыне  сцяну,  якая 
аддзяляла  Усходнюю  Германію 
ад Заходняй, а яшчэ праз год — 2 
кастрычніка  1990га  —  капіталіс
тычная  ФРГ  аб’яднаецца  з  сацы
ялістычнай ГДР.

У  сярэдзіне  90х  мне  давялося 
ўпершыню пабываць у Берліне, які 
на  той  момант  ужо  стаў  сталіцай 
аб’яднанай  Германіі.  Мяне  тады 
ўразіла розніца ў знешнім выгляд
зе і ўзроўні жыцця людзей з заход
няй  і  усходняй  частак  горада  — 
так, быццам гэта былі дзве розныя 
краіны. (Пры тым, што ў сталіцы ГДР узро
вень жыцця быў нашмат вышэйшы, чым у 
іншых усходненямецкіх землях.)

І  хоць  народ,  безумоўна,  заставаў
ся  адзіным,  яднанне  нацыі  адбывалася 
няпроста.  Многія  жыхары  Заходняй  Гер
маніі (“весі”) ставіліся да жыхароў былой 
ГДР  (“осі”)  з  пагардай,  размаўлялі  з  імі 
ў  павучальным  тоне.  “Осі”  іранічна  на
зывалі  такіх  людзей  Besserwessis,  альбо 
“усёзнайкамі”.  Са  свайго  боку,  жыхары 
Усходняй  Германіі  лічылі  сябе  большымі 
антыфашыстамі,  чым  заходнія  немцы. 
Гэта было, вядома, не так — менавіта ва 
ўсходніх землях фашызм атрымаў у апош
нія дзесяцігоддзі найбольшае распаўсюд
жанне сярод нямецкай моладзі.

Гісторыю Германіі дагэтуль вельмі час

та звязваюць толькі з адным яе перыядам 
—  Другой  сусветнай  вайной  і  Халакос
там.  Пры  гэтым  забываюцца  на  выключ
ную ролю, якую нямецкі народ адыграў у 
сярэднявечнай Еўропе ў распаўсюджван
ні хрысціянства. Дастаткова згадаць, што 
міленіум евангелізацыі Літвы, які ўрачыс
та адзначаўся летась, вядзе свой адлік ад 
гібелі святога Бруна — нямецкага каталіц
кага прапаведніка.

Калі гітлераўскі Рэйх параўноўваюць са 
змрочным сярэднявеччам, то ў гэтым ёсць 
вялікая доля іроніі. (Асабліва калі згадаць 
Дзюрэра,  Гутэнберга,  Марціна  Лютэра.) 
Гітлер  змагаўся  не  толькі  з  яўрэйствам, 
але і з хрысціянствам. Вядомае выказван

не  фюрэра  пра  тое,  што  “чыстае 
хрысціянства  вядзе...  да  знішчэн
ня  чалавецтва”.  Гітлераўцы  спра
вядліва  бачылі  ў  хрысціянах  сілу, 
якая да апошняга будзе проціста
яць  расізму,  расчалавечванню  і 
агрэсіўным войнам Рэйха.

Парадаксальным  гістарычным 
урокам дваццатага стагоддзя ста
ла для немцаў тое, што, выступа
ючы  за  ўсеагульнае  вызваленне 
чалавецтва ад зла, ад “гніення За
хаду”  і  заразы  бальшавізму,  яны 
пацярпелі  паразу.  Менавіта  ад 
Захаду і ад Савецкага Саюза. Гер
манія, стагоддзямі раздробненая 
перад тым, зноў была падзелена, 
гэтым разам на зоны акупацыі — 
ЗША,  Англіяй,  Францыяй  і  СССР. 
І  нават  аб’яднанне  1990  года  ў 
значнай ступені стала магчымым 
не  столькі  дзякуючы  палітыцы 
кацлера ФРГ Коля, колькі ў выніку 
стратэгічнай дамоўленасці, дасяг
нутай  паміж  краінамі  НАТА  і  Са
вецкім  Саюзам  пад  кіраўніцтвам 
Гарбачова.

Яшчэ  больш  парадаксальным, 
хоць  разам  з  тым  і  аптымістыч
ным  для  немцаў,  выглядае  іншы 
ўрок.  Германія  —  бадай,  адзіная 

еўрапейская  краіна,  якая  перажыла  на
ступствы  адразу  двух  відаў  таталітарыз
му:  спачатку  нацызму,  потым  (усходняя 
частка) — камунізму.

Магчыма,  пераадоленне  гэтых  галоў
ных хвароб дваццатага стагоддзя дабаві
ла нямецкаму народу запасу трываласці, 
падвоіла  супраціўляльнасць  механізмаў 
дэмакратыі.

Невыпадкова  сённяшняя  Германія 
з’яўляецца  адной  з  вядучых  дзяржаў 
Еўразвяза,  краінай  з  адной  з  наймацней
шых  эканомік  у  свеце.  Ну  а  што  тычыцца 
праблем з імігрантамі, якія не хочуць пры
маць  нямецкія  традыцыі,  то  гэта,  так  бы 
мовіць, зусім іншая гісторыя — аб’яднанай 
Германіі ўсяго толькі дваццаць гадоў.

МАКСІМ ПЕШКА

У савецкіх ВНУ абавяз-
ковым прадметам быў 
навуковы камунізм. Па-
мятаю, як на пачатку 80-х 
гадоў мінулага стагоддзя 
нас, студэнтаў, на адной 
з лекцый уразіла геа-
палітычнае “адкрыццё”: 
паводле выкладчыка, 
існаваў адзіны нямецкі 
народ, але германскіх 
нацый было дзве — са-
цыялістычная і капіталіс-
тычная. 

Германія  здолела паглядзець на сябе 
аб’ектыўна. Хто наступны? 

НЯМЕЦКІ ПАРАДОКС


